
Beavdegirji

Sámi girkoráđđi (SGR)

06. – 08.03.2006

Girkonjárga

Čoahkkimis ledje: 

Oddvar D. Andersen, jođiheaddji

Inga Marie Nordstrand, nubbinjođiheaddji 

Ingrid Jåma

Jovna Z. Dunfjell

Ingrid Johansen

Svein Malmbekk

Eai boahtán:

Per Oskar Kjølaas. Várrelahttu lei gohččojuvvon, muhto sus ii lean vejolaš boahit. Dan sadjái bođii Sis-Finnmárkku proavás Arild Hellesøy.

Aslak Anders Siri  

Čállingottis:

Synnøve Brevik
Asta Johnsen

Rávdná Turi Henriksen

Line Skum

Inger Anna Gaup Gustad

Per Dehlin

Bovdejuvvon: 

Stein Ovesen, Várjjat proavássuohkana proavás

Trond Gran, suohkanbáhppa Mátta-Várjjat girkosiiddas

Arild Steinsland, kapellána Mátta-Várjjat girkosiiddas  

Kåre Kvammen, Mátta-Várjjat sámi sálbmalávlunjoavkku lahttu, ovddeš Sis-Finnmárkku proavás 

Atle Staalesen, Mátta-Várjjat searvegottejođiheaddji ja ráđđeaddi Bárentsguovllučállingottis  

Čoahkkimis muitaluvvui girkoeallima birra Mátta-Várjjagis; máŋggabealát servodagas mas lea mearragáddi ja siseatnanguovlu, ruvkeservodat, suoma ja ruošša álbmot. Guovlu lea garrasit dáruiduvvon, muhto sámivuohta lea fas bohciideame, juoga masa Mátta-Várjjat searvegotti sámi sálbmalávlunjoavkku ásaheapmi lea buorre ovdamearka. Sámi sálbmalávlunjoavku lea bures bargan ja mearkkašan ollu oaččuhit sámi girkoeallima oidnosii, earret eará sámi lávlunvuogi ealáskahttema bokte. Joavku lea mávssolaš sámivuođa ja sámi identitehta boktimis ja nannemis dán guovllus. 

Guovllus eai leat buot gaskavuođat nu buorit, dat ovdanboahtá earret eará Finnmárkkulága oktavuođas. Girku ferte danin leat mielde bidjamis sániid dasa mii dáhpáhuvvá ja veahkkin duvdit buori guvlui. Báikkálaš girku ovttasbargá Norgga Sámemišuvnnain, Suoma evangelistalaš-lutheralaš girkuin; suoma-ortodoksa girkuin ja ruošša girkuin. Girku lea maiddái geahččalan oaččuhit ságastallamiid dan váttis dili birra mii nuortalaččaid guovdu lea. 

Barentsguovllus, mii gokčá miehtá Sámi, álggahuvvui ovttasbargu rájiid badjel jagis 1993. Das leat maiddái muhtin girkolaš barggut. 

Distaga njukčamánu 7. beaivvi, dollui eahketipmilbálvalus girkus.

Liturga: Báhppa Marit P. Gran

Sárdni: Proavás Stein Ovesen

Dulka: Rávdná Turi Henriksen

Girkomusihkka: Annemarie Kjeldsø
Teakstalohkkit: Oddvar Andersen (julevsámegillii), Inger Anna Gaup Gustad (davvi- 

                          sámegillii) ja Gerd Ryeng (dárogillii)

Sámi sálbmalávlunjoavku doaimmai ovdalávlunjoavkun ipmilbálvalusas. 

Maŋŋil ipmilbálvalusa lágidii Mátta-Várjjat searvegoddi girkogáfe.  

Sámi girkoráđi (SGR) jođiheaddji Oddvar Andersen rabai čoahkkima. Iđitrohkosa doalli vuosttaš beaivvi lei Inga Marie Nordstrand ja nuppi beaivvi fas Svein Malmbekk.

Gohččun, čoahkkinplána ja áššelistu oktan áššejođiheddjiiguin dohkkehuvvui. 

Áššelistu

Ášši SGR 01/2006:
Beavdegirjjit 


Ášši SGR 02/2006:
Referáhttaáššit 
Ášši SGR 03/2006: 
Diehtoáššit


Ášši SGR 04/2006:
Guovddášgirkolaš ráđiid 2005 jahkedieđáhus 
 
Ášši SGR 05/2006:
Guovddášgirkolašráđiid 2006 jahkeplána

Ášši SGR 06/2006:
Guovddášgirkolašráđiid 2006 bušeahtta 
 
Ášši SGR 07/2006:
Stáhtabušeahtta 2007. Vuoruheamit

Ášši SGR 08/2006:
OVF – ruhtajuolludeamit  
 

Ášši SGR 09/2006:
2006 Girkočoahkkin – sámi girkoeallin 
Ášši SGR 10/2006:
Sámi ipmilbálvalusa nannen

Ášši SGR 11/2006:
Sámi árbevirolaš musihkka ipmilbálvalusas 

Ášši SGR 12/2006:
Norgga girku diakoniijaplána – gulaskuddan – SGR mearkkašumit 

Ášši SGR 13/2006:
 Ovdabargu sámi áirasiid válljemii golmma davimus 

bismagotteráđiide 2006
a) Elektuvrraid logu lasihit 5:as 10 rádjái
b) Elektuvrraid nammadeapmi 2006 válgii

Ášši SGR 14/2006:
Raporta GM váldočoahkkimis Porto Alegres
Ášši SGR  15/2006:
Trøndelága historjá
Ášši SGR  16/2006:
Rekrutteren
SGR 01/06
Beavdegirjjit
       1.  Beavdegirji Sámi giroráđi čoahkkimis 15.-16.09.2005, Maajehjaevries
       2.  Beavdegirji Sámi girkoráđi bargolávdegotti čoahkkimis 30.11.2005

       3.  Beavdegirji Sámi girkoráđi bargolávdegotti čoahkkimis 27.01.2006

            Mearrádus: 
            Sámi girkoráđđi dohkkeha beavdegirjjiid. 

SGR 02/06
Referáhtaáššit
1) Referáhtta Oslo bismagotti Sámi ressursalávdegottis 01.09.2005

2) Referáhtta Davvi-Hålogalándda bismagotti proavásčoahkkimiin 2005` čavčča

3) Referáhtta Lullisámi girkoeallin lávdegottis 12. – 13.12.2005 Troanddimis

4) Referáhtta Sámi girkoráđi nuoraidlávdegotti čoahkkimis 27.– 29.01.2006 Bådåddjos
Mearkkašumit: 

 3. čuoggái) Lullisámi girkoeallin lávdegotti ášši 48/05: SGR ovddida dán sierra áššin, SGR  

                    ášši 15/06
Mearrádus:  

Sámi girkoráđđi váldá referáhttaáššiid diehtun.  
SGR 03/06
Diehtoáššit
1) Reive 14.10.05 GR:as Kultuvra- ja girodepartementii sámi girkoeallima oainnusindahkamis Norgga girku bearráigohciraportta oktavuođas

2) E-reive 02.09.05 Davvi-Hålogalándda ”Sámi girkoeallin lávdegottis” ja reive 16.09.05  Oslo bismagotteráđis, mearkkašumiid addin ”Rabas álbmotgirku” višuvnna oktavuođas

3) Preassadieđáhus 06.09.05 Kultuvra- ja girkodepartementtas ja e-poasta 06.09.05 Synnøve Brevik:as 2005 Olavsstipeandda juohkimis Tore Johnsenii

4) Reive 16.09.05 GR:as bismagotteráđiide ja reive 05.10.05 Nidarosa bismagotteráđis bismagotteráđiid nominašuvnna ja válgga birra

5) Gohččun 02.09.05 Álttá girkolaš oktasašráđi čoahkkimii sámi liturgiijabarggu ja girkomusihka guovddáža ásaheami birra Áltái

6) Julevsámi sálbmagirji: 

      - Bovdehus seminárii 14.10.05 Lulli-Hålogalándda bismmas Julevsáme Sálmmagirjje 


almmuheami oktavuođas  

- Reive 02.11.05 Lulli-Hålogalándda bismegotteráđis Julevsáme Sálmmagirjje

  ruhtadeami ja vuovdima birra Norggas. 

7) Davvisámi sálbmagirjji, Sálbmagirji II` almmuheapmi:
      - Reive 11.11.05 SGR:as Norgga girku bismmaide: Ávžžuhus almmuhit duopmogirkus. 

        Preassadieđáhus. 

      - Bovdehus 23.01.06 SGR:as Davvisámi sálbmagirjelávdegotti lahtuide ja SGR lahtuide 

        ja diehtogihpa. 

- Bovdehus 24.01.06 SGR:as Davvi-Hålogalándda ja Lulli-Hålogalándda proavásiidda 

  sámegiela hálddašanguovlluin ja eará searvegottiide davvisámiguovllus.

- Preassadieđáhus sáddejuvvon iešguđetlágan mediijaide. 

- Giitoreive 01.02.06 Viestteráli proavásis. 

- Giitoreive 06.02.06 Verbum lágádusas.

- Giitoreive 08.02.06 Møre bismas. 

8) E-poasta 13.10.05 GGR:as čoahkkima birra Lulli-Hålogalánda bismagotteráđiin 04.11.05 ja Lulli-Hålogalándda bismagotteráđi soabadeamiprošeavtta mearrádus  

9) Sámi fierpmádatjoavkku proseassačoakkin 20 – 21.09.05- prográmma, ja bovdejupmi sámi girkolaš eahketčoakkámii Girku viesus 20.09.05

10) Raporta fágaidgaskasaš konferánssas Romssas 12. – 14.10.05

11) Sámi NissonForum: Bovdehus seminárii veahkaválddálašvuođa birra nissoniid vuostá 20.10.05 Kárášjogas

12) Beaiváduvvokeahtes reive Kárášjoga searvegotteráđis liturgalaš gelbbolašvuođa-guovddáža ásaheami birra

13) Reive 19.01.06 Beaivváš Sámi Teáhteris: Regiuvnnalaš guovddáš hutki ja ovdan-buktindáidagii biddjojuvvo Romsii
14) Reive 25.01.06 Lulli-Hålogalándda bismagotteráđis GR:ii ”Kunsten å være kirke” čuovvoleami birra ja ohcamuš Regionalt Senter for Kirkemusikk, Bådåddjos

15) Reive 24.11.05 Davvi-Hålogalándda bismagotteráđis SGRN:ii ja reive 07.02.06 SGR:as Guovdageainnu searvegotteráđđái doarjaga birra sámi nuoraidleirii 2006 Beassášmárkaniidáigge Guovdageainnus

16) Stipeandda ohcamuš 09.12.05 Lars Johnsenis, Kárášjohka ja vástádusreive 08.02.06

17) Beavdegirječálus ”Lullisámi girkoeallin lávdegottis (ÅGM)” 05.01.06 ”Trøndelags historie”-girjji birra
18) Reive 27.01.06 ja gihpa SGR:as Báhppasuohkaniidda Sámi álbmotbeaivvi čalmmusteamis searvegottiin
19) Reive 30.01.06 SGR:as soapmasiidda mearkkašumiid birra sámi diakoniija giehtagirje árvalussii 

20)  Reive 07.02.06 SGR:as Sámi ipmilbálvalus resursajovkui čoahkkingohččuma birra 

      Girkonjárggas 06.03.06

21)  Juovladearvuođat Norgga Sámemišuvnnas

22)  Leif Elsvatn: Sámi kultuvrasuodjalus plána Helgelánddas  

23)  Aviisačállosat 

Lassi diehtoáššit, njálmmálaččat ovdanbuktojuvvon:  
24) E-poasta SGR lahtus Jovna Z. Dunfjell SGR:ii 26.01.06 Sálbmagirji II almmuheami birra. Vástádusreive Jovna Z. Dunfjellii SGRa váldočállis 26.01.06
25) Lasáhusat diehtoáššiide:

- Reive Norgga girku jođihangottis Kultuvra- ja girkodepartementtas Bargo- ja    

  integrerendepartementii Divtasvuona suohkana laktima birra sámegiela hálddašan- 

  guvlui
- SGR jođiheaddji sáhkavuorru 2005 Girkočoahkkima mišuvdna-fáttás
- Ođđajagimánu 17. beaivvi 2006, Jođihangottis: Diehtoaddin SGR váldodoaimmaid 

  birra SGR jođiheaddji bokte
Mearrádus: 

Sámi girkoráđđi váldá diehtoáššiid diehtun.  

SGR 04/06
Guovddášgirkolaš ráđiid 2005 jahkedieđáhus
Čoahkkáigeassu 
2004 Girkočoahkkin mearridii Girkuidgaskasaš ráđi ja Sámi girkoráđi dieđu dohkkeheami sirdit Girkoráđđái. Dat mearkkaša ahte Girkoráđđi dohkkeha dieđu buot golmma ráđi ovddas ja sádde dan Girkočoahkkimii ja departementii diehtun. 

Mearkkašumit 2005 jahkedieđáhussii:

1)  Teaksta vuolábealde lasihuvvo vuosttašdási oassin dieđáhussii: 
Jahki 2005:
Mearrádusas laktit Divtasvuona suohkana sámegiela hálddašanguvlui lea stuora mearkkašupmi julevsámi girkoeallimii. Sámi girkoráđđi lea dorjon dan mearrádusa. Eará dehálaš dáhpáhus julesámi girkoeallimis jagis 2005 lei soabadanbarggu álggaheapmi Davvi-Sálttus. 

Davvisámeguovllus leat leamaš stuora beroštupmi Finnmárkkulága fápmui bidjamii. Olbmot leat leamaš áŋgirat, ja lea leamaš stuora áššálaš diehtojuohkindárbu lága birra. Sis-Finnmárkku proavássuohkanis lea ollu illudahtti oskkuoahpahusbarggus dáhpáhuvvan. Seammás lea vuorrástuhtti unnán rekrutteren báhppavirggiide. Unnán rekrutteren hedjonahttá sámi girkoeallima dehálaš sámi váldoguovllus. 

Sámi girkoráđđi illuda go oskkuoahpahusbargu álggahuvvui maiddái lullisámeguovllus jagis 2005. Lullisámi girkoeallimis leat sierralágan hástalusat čadnon bieđgguid orrumii ja go sámivuohta lea unnán oidnosis. Lea stuora dárbu lassi bargiide ja girkolaš oahpponeavvuide lullisámegillii. 
2) Teakstabihtás ”Mišunerejeaddji girku”; GČ 2005” sihkkojuvvo čuovvovaš teaksta:

SGR čujuhii læstadiánalaččaid, sápmelaččaid/kveanaid mišuvdna sáni dulkomii, mii sisttisdoallá gohččuma doalvut evangeliuma olggos, vuhtiiválddikeahttá báikkálaš kultuvrra doppe gos sátni sárdniduvvo. Lea dehálaš doalahit Luthera oahpus sirret máilmmálašvuođa vuoiŋŋalaš regimenttas, ja iige seaguhit oktii dan guokte regimentta.  

Mearrádus:

Sámi girkoráđđi dohkkeha Sámi girkoráđi dieđu doaimmaidis birra jagis 2005 daiguin

mearkkašumiiguin mat ovdanbohte čoahkkimis. Diehtu sáddejuvvo Girkoráđđái 

dohkkeheapmái. 
SGR 05/06
Guovddášgirkolašráđiid 2006` jahkeplána
Čoahkkáigeassu

Guovddášgirkolaš ráđiid jahkeplána lea ráhkaduvvon Girkoráđi mearrádusaid ja departementta juohkinreivve vuođul. Maiddái ekumenalaš servviid miellahttovuohta ja soabaduvvon girkošiehtadusat váikkuhit plána. Plánat dohkkehuvvojit guovddášgirkolaš ráđiin, ja Girkoráđđi lea ovddasvástádideaddji ekomenalaččat. 

Mearrádus:

 Sámi girkoráđđi dohkkeha ovddiduvvon jahkeplána ráđi 2006 bargguide daiguin  

 mearkkašumiiguin mat ovdanbohte čoahkkimis. 

SGR 06/06
Guovddášgirkolašráđiid 2006` bušeahtta
Čoahkkáigeassu 

Bušeahtta lea juogaduvvon 43,9 mill. kruvdnosaš rámma siskkobealde, ja das leat 22 mill. kr bálkágolut. Árvaluvvo ásahit ođđa virggi girkoortnegiidgažaldagaid bargui Girkoossodaga bargiid ja hálddahus juhkosis. 

Mearrádus:

Girkoráđđi dohkkeha ovddiduvvon bušeahttaárvalusa jahkái 2006 Sámi girkoráđi 
            doaimmaide.
SGR 07/06
Stáhtabušeahtta 2007. Vuoruheamit 
Čoahkkáigeassu

Jagi 2007` ollisgirkolaš vuoruheamit leat vuoruhuvvon čuovvovaš ládje: Oskkuoahpahusođastus, ođđa bálvalusortnet proavásiidda ja searvegottebáhpaide searvegottiin gos olmmošlogu lassáneapmi lea stuoris ja sierrabáhppavirggit.

Girkoráđi bealis vuoruhuvvojit Oskkuoahpahusođastus, ođđa virgi ekumenalaš ja riikkaidgaskasaš gažaldagaid oktavuođas, ipmilbálvalusbargu, neahttajournalista neahttaportálii www.kirken.no ja stáhta/girku čielggadeami – girkoortnetgažaldagaid čuovvoleapmi. Girkoráđđái lea árvaluvvon lasihuvvot 2,4 mill kr juolludeapmi jahkái 2007.

      
Mearrádus: 

Sámi girkoráđđi váldá ovddiduvvon evttohusa diehtun čuovvovaš kommeanttaiguin:
      
LASSIČUOKKIS 4.: 


      
SGR hálida erenoamážit deattuhit  
- 
dárbbu báhppavirgái Lulli-Norggas mii lea čadnon Oslo bismagoddái
- 
dárbbu eanet ressurssaide mat gusket sámegiela hálddašanguovllu viiddideapmái  

  
(Divtasvuona suohkan julevsámi giellaguovllus) 


Eamiálbmogiid gielaid gáhtten bargu lea deattuhuvvon cealkámušas eamiálbmogiid 
GM GČ cealkámušas ”transformation from within”. 
SGR 08/06
OVF – ruhtajuolludeamit        
Čoahkkáigeassu 

Opplysningsvesenets Fonda (OVF) juolludeamit dahkkojit 1996`geassemánu 7. beaivvi lága vuođul Lov om Opplysningsvesenets Fond ja Opplysningsvesenets Fonda njuolggadusat – Doarjagat girkolaš ulbmiliidda, mearriduvvon Girkočoahkkimis jagis 1997 (GČ 12/97). Njuolggadusat rievdaduvvojedje Girkočoahkkimis jagis 2000 (GČ 09/00), ja unnit rievdadeapmi dahkkui jagis 2002` Girkočoahkkimis (GČ 11/02). Girkoráđđi ja bismagottit ožžot jahkásaččat ollu eanet ohcamušaid Opplysningsvesenets Fondii go dan maid lea vejolaš juolludit. Buorit prošeavttat eai oaččo doarjaga go ruhta mii háldejuvvo lea unnit go ohcamušsupmi. Stuoradiggi, departementa ja Girkočoahkkin leat maiddái bidjan vissis meriid muhtin oassái supmis mii háldejuvvo.

Leat Girkoráđđi ja bismagottit mat hálddašit OVF juolludeami doarjagiid. Girkoráđđi ja bismagotteráđit leat nappo ovddasvástideaddjit addit juolludanrámmaid doarjjavuostáiváldiide. Girkuidgaskasaš ráđđi ja Sámi girkoráđđi leat doarjjavuostáváldit mat sáhttet juogadit prošeavttaide daid ekonomalaš rámmaid siskkobealde maid Girkoráđđi lea addán. Sámi girkoráđđi juogada vuoruhansurggiid prošeavttaide ”Sámi girkoeallima” siskkobealde. Dán jagi juohká Girkoráđđi 560 000,- kr bargguide sámi girkoeallimis. Stuora oassi dáin ruđain manná Sámi girkoráđi bargguide, unnit oassi fas olgguldas prošeavttaide. Dasalassin ásahuvvo 7 mánnosaš prošeakta ipmilbálvalusođastussii. Dat čadnojuvvo sámi ipmilbálvaluseallimii, ja dasa biddjo 237 000,- kr ipmilbálvalusođastusa bušeahtas.   


Mearrádus: 

Sámi girkoráđđi bidjá ruđaid prošeavttaide nugo dat ovdanbohtet prošeaktabajilgovas. 

SGR 09/06
2006 Girkočoahkkin  – sámi girkoeallin
Čoahkkáigeassu 

Sámi girkoráđđi hálida ovddidit sámi girkoeallima Girkočoahkkimis jagis 2006, ja čalmmustahttit rabas álbmotgirku soabadeami mearkkas. Ulbmil lea juohkit dieđuid sámi dilálašvuođaid birra dan ođđa ovttastuvvon girkočoahkkimii ja maiddái čuovvolit ovddeš soabadanbargguid ja bargguid mat dál leat jođus soabadeami oktavuođas.

Áššerahkkaneapmi lea dahkkon čállinproseassa bokte čállingottis. Oasit bismagottedási sámi girkoeallin lávdegottis leat váldon mielde. 

Mearrádus:  

            Lea dehálaš ahte Girkočoahkkin 2006 oahpásnuvvá sámi girkoeallima sajiin Norgga 

            girkus. Sámi girkoráđđi hálida danin 2006 Girkočoahkkima ”Rabas álbmotgirku” 

            fáddái searvat dan bokte ahte čájeha osiid sámi dilálašvuođain, sámi kultuvrras ja  

            girkoeallimis áššedokumentta, ovdasága ja dáiddalaš bargguid bokte. 

            Ulbmilin lea maiddái veahkehit sámi jurddašanvuogi, guottuid ja árvvuid integreret 

            buot sajiide Norgga girkus.  

SGR 10/06
Sámi ipmilbálvalusa nannen
Čoahkkáigeassu: 
Ipmilbálvalusbarggut leat leamaš guovddážis Sámi girkoráđi bargguin gitta álggu rájes jagis 1993. Davvisámi sálbmagirjebargu loahpahuvvui jagis 2005 ja liturgiijaid jorgaleapmi ipmilbálvalusgirjjis lea loahpahuvvome.

1999 rájes lea maiddái ipmilbálvalusbádji adnon bargomállen sihke lullisámeguovllus ja prošeavttas ”Nuorra Sámis”. Ipmilbálvalusbáji bokte leat rahpasan vejolašvuođat oažžut eanet olbmuid searvat ipmilbálvalusbargguide ja dan láhkái sámáiduhttit ipmilbálvalusa lassin sámegielat liturgiijaide ja sálmmaide. 

Ulbmil gihppagiin ”En deltakende gudstjeneste på samiske premisser” lea movttidahttit viidáseappot bargat ipmilbálvalusain sámi guovlluin. 

Mearrádus: 

Sámi girkoráđđi doarju gihppaga ”En deltakende gudstjeneste på samiske premisser” 

olggosaddima ja bivdá dasa lasihit daid mearkkašumiid mat ovdanbohte čoahkkimis. 

SGR 11/06
Sámi árbevirolaš musihkka ipmilbálvalusas   
Čoahkkáigeassu 

Sámi árbevirolaš musihkka lea adnojuvvon ja adnojuvvo ipmilbálvalusaid oktavuođas. Sámegiel lávllateakstaráhkadeamis ja nuohttaráhkadeamis, sámi lávlunvuogis, nuohttadovddus ja eará árbevirolaš musihkas ii gávdno plána guđeládje daid galggašii fásta vugiide ásahit Norgga girku dahje friddjagirkolaš ipmilbálvalusaid oktavuođas.

Guđeládje sáhttá ásahit vuođu govdadis ságastallamii sámi nuohttadovddu ja juoigama birra. Čuovvovaš čoavddasánit sáhttet ráđđái doaibmat vuolggasadjin:  

· Identifiseret manin sámi árbevirolaš musihkka ipmirduvvo ipmilbálvalusas 

· Mii lea čilgehussan atnit sámi árbevirolaš musihka ipmilbálvalusas

· Makkár musihkkaovdanbuktimat leat anus ipmilbálvalusas mat čilgejuvvojit sámi ovdanbuktimin

· Guđeládje sáhttá sámi girkomusihkkajurddašeami ásaiduhttit báikkálaš searvegottebargui
Mearrádus:  

1. Sámi girkoráđđi šálloša go lávdegottis mii lea ráhkadan ”Plan for kirkemusikk” ii leat leamaš sápmelaš áirras mielde.  

2. Sámi girkoráđđi bivdá soames sámi girkomusihkka resursaolbmuid buktit mearkkašumiid plánii.   

3. Hálddahus bivdojuvvo heivehit daid mearkkašumiid oktan Sámi girkoráđi Nuoraidlávdegotti mearkkašumiin Sámi girkoráđi čoahkkimii geassemánus. 

4. Sámi girkoráđi oaivvilda dárbbašlažžan bargat viidáseappot sámi árbevirolaš musihkain ipmilbálvalusas. 

SGR 12/06
Norgga girku diakoniijaplána – gulaskuddan   

                       – SGR mearkkašumit
Čoahkkáigeassu 

Girkoráđis lea dál bargojoavku dárkkisteame Norgga girku diakoniijaplána maid 1987 Girkočoahkkin dohkkehii jagis 1987. Dárkkistuvvon plána lea sáddejuvvon gulaskuddamiidda oallut gulaskuddanásahusaide, daid gaskkas maiddái Sámi girkoráđđi. 

Dárkkistanbargojoavkkus ii leat sápmelaš áirras leamaš fárus. Čállingoddi lea danin sádden mearkkašumiid osiide plánas. Dasalassin lea dál ráhkaduvvome girji Sámi diakoniija giehtagirji mas čállojuvvo vuđoleappot diakoniija birra sámi guovlluid searvegottiin. Giehtagirji lea dárkkástus Sámi diakoniija vuođđojurddašeamis mii almmuhuvvui jagis 1999.  
Mearrádus:  

1. Sámi girkoráđđi šálloša go Girkoráđi bargojoavkkus mii lea dárkkistan ”Norgga girku diakoniijaplána” ii leat leamaš sápmelaš ovddasteaddji. 

2. Sámi girkoráđđi doarju árvalusa gulaskuddanvástádussii daiguin mearkkašumiiguin mat ovdanbohte čoahkkimis. 

SGR 13/06
Ovdabargu sámi áirasiid válljemii davimus bismagotteráđiide 




2006 




a) Elektuvrraid logu lasihit 5 olbmos 10 olbmui  




b) Elektuvrraid nammadeapmi 2006` válgii 
Čoahkkáigeassu 

A)  Elektuvrraid logu lasiheapmi 5:as – 10 rádjái: 

Maŋŋil Girkolága rievdadusaid jagis 2003 lasihuvvui Sámi girkoráđi (SGR) nammaduvvon elektuvrraid lohku 5 olbmos – 10 olbmui. Dat elektuvrrat válljejit sápmelaš áirasa golmma davimus bismagotteráđiide. 

Ref. 5.4: Njuolggadusat bismagotteráđi válljemii § 2 2-4 ja 2-7.

Mihttun lea oažžut 10 elektuvrra julevsámi ja lullisámi áirasiid válljema oktavuođas ja dan mihtu ferte čatnat daid eará doaibmabijuide bismagottedásis ja guovddášgirkolaš dásis. 

Julevsámi ja lullisámi girkoeallimis leat obbalaččat stuora váillit vuođđobargguid hárrái. Dattege vuhttojit erenoamážit maŋŋil 2003` GČ eanet buorit proseassa mearkkat, muhto lea ain ollu bargu dan luohttámuša nannemis ahte Norgga girku lea maiddái girku julevsámeguovlluide ja lullisámeguovlluide.

Boahtteáiggi ođđa ja molsaeakto organisašuvdnavuogádagaid ásaheamis sámi girkoeallimii obbalaččat fertejit sámi áirasiid válljen ortnegat golmma davimus bismagotteráđiin buoriduvvot. 

B)  Elektuvrraid nammadeapmi 2006` válgii:

SGR čujuhii reivvestis golmma davimus bismagotteráđiide válgaortnegiid rievdadusaid birra 2002` válgga rájes:

1) Sámi áirras nominašuvdnalávdegoddái bismagotteválggas, SGR evttohusa mielde. 

2) Elektuvrrat válljejit dušše iežaset guovllus. Elektorene velger kun fra sitt respektive område. 

Mearrádus:  

1.   Sámi girkoráđđi evttoha Girkoráđi dohkkehit sámi áirasa válljema Lulli-

Hålogalándii ja Nidarosii ja buorriddohkkehit ahte dušše 5 elektuvrra nammaduvvojit 

julevsámeguovllus ja dan seamma lullisámeguovllus. 

2. Sámi girkoráđđi atná ain mihttun olahit buot buoremus ovddastemi sámi áirasa válljemis golmma davimus bismagotteráđiide. 

3. Sámi áirasa válljemii golmma davimus bismagotteráđiide fertejit ásahuvvot buoret ortnegat go dál leat. Dat bargu ferte boahttevaš jagiid čadnot bargui gávdnat ođđa ja molssaeakto organisašuvdnavuogádagaid sámi girkoeallimii. 

SGR 14/06
Raporta GM váldočoahkkimis Porto Alegres
Njálmmálaš raporta Line Skum bokte. 

Čálalaš rapport gárvvistuvvo maŋemus SGR čakčamánučoahkkimii. 
SGR 15/06
Trøndelága historja
Mearrádus:

 
Sámi girkoráđđi čujuha Lullisámi girkoeallin lávdegotti /Åarjelhsaemien Gærhkoe- 


njielemen Moenehtse (ÅGM) áššái 48/05.


Sámi girkoráđđi bivdá hálddahusa váldit oktavuođa ÅGM:in ja Nidarosa bisma-


gotteráđiin ja gulaskuddat vejolašvuođa lágidit fágaseminára lullisámi historjjá birra.  

SGR 16/06
Rekrutteren
Mearrádus:

Sámi girkoráđđi lea ožžon dieđuid dan váttis rekrutterema birra báhppavirggiide Sis-Finnmárkku proavássuohkanis. Sámi girkoráđđi bivdá hálddahusa rahkkanahttit ášši ovttas Davvi-Hålogalándda bismmain ja bismagotteráđiin virggiide rekrutterema birra sámi girkoeallimis. Áššis fertejit guorahallojuvvot sihke oanehisáigge ja guhkitáigge doaibmabijut – ja dađistaga maiddái fátmmastit buot golbma giellaguovlluid. 

